
1. Phendula YONKE imibuzo.   
 
2. Qala iCandelo ngalinye ephepheni elitsha uze ukrwele ungca emva kwe- 

Candelo ngalinye. 
  

 
3. Shiya umgca phakathi kweempendulo zakho.   
 
4. Bhala ngokucocekileyo nangokucaleyo.   
 
5. Nika ingqalelo eyodwa kupelo nendlela owakha ngayo izivakalisi zakho.   
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

IMIYALELO EYA KUBAFUNDI   

ICANDELO A:  UVAVANYO LOKUQONDA 
 

UMBUZO 1 

  

 

1.1        Funda lo mhlomlo uze uphendule imibuzo elandelayo.   
 

UKUHLONELANA KWABANTU 
 

Le nto intlonelo nembeko ibikho, abantwana bebahlonela kakhulu abazali, 
umntwana engenalizwi ntweni nokuba eselede wangumntu omkhulu 
usabethwa ngabakhulu kunaye.  Suka yena abaleke angalwi ebonisa imbeko 
ngokwenjenjalo.  Ubengafumane azeke unyana uyise engathandi nokuba 
seleyindoda eqinileyo. Naye wayeseleman'ukuthi ukuthetha, 
'ndisengumntwana mna, andingegcini mfazi'. Oyintombi ubebekwe ngento 
eyodwa ekhaya apha – umthi walo mzi osenkundleni. Sisitya nesihombo 
samaNantsi. Yabetha loo nto yazigcina ngokuhlonela nayo ngokwayo 
ngokuthi ihlonele bonke abakhulu kunayo.Ongumfazi ubekhangelwe 
njengomntwana ozalwa apha, ingelulo usana, kodwa ngokwenda.  Yamenza 
loo nto ukuba ahlonele abakhulu nabangamadoda, kanti ke kukuza kubekwa 
kwakhe endaweni yakhe yobunikazimzi kwanokuba athandwe ngumntu 
wonke. Umfazi lo ube kwayihombo nekratshi emzin'akhe, waza ke 
wangumntu ngokubekwa ngokukodwa kubo bonke abanye. Le nto imana 
ithethwa yokuphathwa kakubi komfazi nobukhoboka ibingekho esiXhoseni 
nakumzi oNtsundu. Mnye umntu obenokuthetha emfazini, naye 
ngokumohlwaya phofu umfazi nangokumlinda kwamanye amadoda, yindoda 
yakhe.  Kanti nayo ibiba semthethweni ukuba ayiyekanga sekuvele umntu 
omkhulu.  Amadoda alo mzi oshumi ebelindeleke ukuba amkhusele umfazi 
abe engasenakuphathwa nangabanakwabo kuba yinkosikazi uNonantsi, 
igama lakhe lokwenda elifana neli, kude kuxhelwe inkomo yokuze azuze 
isikhaka, angahambi ze ukuze akwazi ukuhamba mhla ngeentonga ezisuseni 
nasezimbuthweni zasendalweni. 
 

Into yomonakalo wosapho ibingekho, ifika kutshanje.  Intombi ibizigcina 
msulwa ide ibe ngathi ngumntu osengumntwana ngeengcinga. Ngoko ke 
kwakungekho mithetho ibhaliweyo yokuzigcina kolutsha – umlisela 
nomthinjana.  Kaloku sithi lwaluzigcinile lona ngokwalo ngengqondo yemvelo 
nangokoyikela nokuhlonela umntu lo, igama elihle lakowabo.  Into yokubonwa 
kwentombi nayo ngokwayo yeyamva nje.  Kukho umahluko omkhulu phakathi 
komntwana wasesikolweni nowasemaXhoseni. Lo mahluko ubangelwa lifuthe 
nempembelelo yemeko elulawulo lokumendisa. Kuthe ngokuya kusisa 
kwangena ukuba umntwana azithandele elona soka makasiwe kulo, 
umqondiso kanye wokuphela kobuntu. Ivunyiwe le meko kodwa 
kwabanjelelwa khona ekhazini lomtshato wakudala ukuba lingemki. 
Kupheliswe ukuhlonelwa elo siko lihle kunene, kwavunywa le meko yokuba 
intombi ihlale ilinde elona soka loda liyizeke. Yaluphale ke mfondini ibe yiloo 
nkonkwane esemlindweni. 

Kuthe kulapho wathi kanti umthetho womtshato wethu namhla, intombi 
inegunya lokuzendisa yakufikelela kubudala obuthile ngeminyaka, 
inkohlamntu ngesiko ke thina leyo. Oko kukuthi ngazwinye lonke igunya 
lokwenda namhla lisemntwaneni oyintombazana laye lingamnyanzeli ukuba 
agqalisele ikhazi.  Kaloku ikhazi lona lilunge ngokwanamhla kulaa mtshato 
wasendalweni. Isafuna ukukhangelwa nzulu noko le ndawo.  Nali ke elo kroba 
lomonakalo kulutsha lomzi ontsundu uphela. Kukho uloyiko kwisizwe 
esiseziintsana ngokuqonda emfundweni,empumelelweni, naselizwini 
likaThixo lokwenzakaliswa ngamalungelo neemeko zamasiko asemzini, 
alungele abamhlophe abangabangeneleli e-Afrika. Kude kubonakale ukuba 
ukuze kulunge makutshintshe yonke into kontsundu, ade umntu atshintshwe 
negama lakhe awalithiywa nguyise nonina anikwe elikhumshayo. Oko 
abantwana bebesafundiswa ubuntu, intobeko, ukungabi nakratshi nandelelo 
ebantwini bonke, umntu lo esalithiyile ihlazo.  Le nto asikuko nokuba yabe 
intle nangokulunga ingafani nanto.  Yonke le nto seyidlule.  Imke kunye 
nentlalo yenene kaXhosa. Namhla konke kudlule.  Ukuhlonelana nembeko 
azisento zaziwayo.  Silahlekelwe sisimo kwanesimilo esinqabe kunene,  
nesingazokufumana siphinde sibonwe sesi sihlabane nesi sizukulwana sale 
mihla yegesi. 

[Intlalo kaXhosa, TB Soga, Lovedale Press] 

  

 
              IMIBUZO 
 

1.1.1 
 
 
1.1.2 
 
 
 
 
1.1.3 
 
 
1.1.4 
 
 
 
1.1.5 
 
 
1.1.6 

Ngokwalo mhlomlo ungatsho ukuba abantwana bebenawo 
amalungelo?  Nika izizathu zibe zithathu zempendulo yakho. 
 
Xa kutshatwa kukho inkolelo nento esisimiselo kwaXhosa ekuthi 
xa umfana engayikhuphanga okanye ayihlawule ngokugqibeleleyo 
angamkeleki ncam kulo ntombi.  Yintoni leyo?  Ibaluleke ngantoni 
kwaXhosa?   
 
Thelekisa indlela umntwana ebesendiswa ngayo ngohlobo 
lwasesikolweni nolwasemaXhoseni ngokwalo mhlomlo.  
 
Ucinga ukuba kule mihla sikuyo ingaba isaxhaphakile into 
yokulinda ukubonelwa umfazi okanye indoda?  Xhasa uluvo 
lwakho. 
 
Kuyacaca ukuba ucwangco lwentlalo ludungwe ngabangeneleli 
abamhlophe ngokwalo mhlomlo.  Xhasa impendulo yakho. 
 
Ngqina ukuba yinyani okanye asiyonyani na into equlethwe zezi 
zivakalisi: 

  
(3) 
 
 
 
 
(2) 
 
 
(2) 
 
 
 
(2) 
 
 
(2) 
 
 

 
 (a) 

(b) 
Ebengahlonitshwanga njengomntu omkhulu umfazi. 
Umlisela nomthinjana ubuzigcina msulwa mandulo. 

  
(2) 

1.1.7 'Into yomonakalo wosapho ibingekho, ifika kutshanje.' Ingaba 
uyavumelana na nolu luvo lombhali.  Xhasa impendulo yakho. 

  
(2) 

 

1.1.8 
 
 
1.1.9 

Xa ingaba nguwe obonelwe isoka okanye intombi ungathini? Nika 
isizathu sempendulo oyinikileyo. 
 
Siyintoni isiphumo sokungabonwa kwentombi ngokwalo mhlomlo? 

  
(2) 
 
(1) 

 

1.1.10 
 
 
 

Khetha igama elichanekileyo kwesi sivakalisi: 
 
'Abazali babeyenza ngempumelelo into yokubonela abantwana 
babo mandulo  kuba'. 

  

 

 (a) 
(b) 
(c) 

Babengazi nto 
Babehloniphe isiko 
Babenekratshi 

  
 
(1) 

 
 1.1.11 Nika uluvo lwakho ngokulunga okanye ukungalungi kokuhlawulwa 

kwekhazi. 

  
(1) 

1.2 Qwalasela le mephu yoMzantsi Afrika ebonisa amaphondo ali-9, uze ujonge 

nolwazi olunikwe ngezantsi olubonisa ipesenti yochaphazeleko lwabemi 
bephondo ngalinye ngugawulayo. 

  

 

UGAWULAYO EMZANTSI AFRIKA   
 

 

  

                                                                                                                                                                                    [Inthanethi] 
 
 IIPESENTI ZIKAGAWULAYO ZAMAPHONDO (2003) 

 
MPUMA KOLONI  = 11,3% 
FREYSTATI   = 16,7% 
RHAWUTINI   = 16,0% 
KWAZULU-NATALA   = 16,5% 
LIMPOPO                    = 16,0% 
MPUMALANGA          = 16,5% 
MNTLA KOLONI         = 7,9% 
MNTLA NTSHONA     = 15,1% 
NTSHONA KOLONI    = 4,2% 

               IMBUZO   
 

1.2.1 
 
 
 
1.2.2 
 
1.2.3 
 
 
1.2.4 
 
 
 
 
 
 
 
 
1.2.5 
 
 
1.2.6 
 
 
1.2.7 
 
 
1.2.8 

Xa ujongile ngokwale mephu, liliphi elona phondo linkqenkqeza 
phambili ekusulelekeni kwabantu ngugawulayo ngokophando 
lonyaka wama-2003? 
 
Liliphi elona phondo linepesenti esezantsi? 
 
Ungabacebisa ngelithini abemi baseMzantsi Afrika ngelinqanda 
ukwanda kwenani labantu abanogawulayo?  Nika izinto zibe mbini. 
 
Apha ngezantsi kukho inombolo yemfono-mfono ebonisa indawo 
ezikuyo ii-ofisi zeNational Association of People with Aids 
(NAPWA).  
  
NAPWA = 011 873 0325   
            
Ingaba ngokwenombolo yemfonomfono le zikuliphi iphondo ezi 
ofisi? 
            
Igama elithi 'gawulayo' ulibona lifaneleke njani xa kuthethwa ngesi 
sifo? 
 
Apha esikolweni sisiphi isifundo onokuthi sifundisa ngalo 
gawulayo? 
 
'Uninzi lwabantu abanentsholongwane kagawulayo abazazi ukuba 
banayo.'   Ingaba yinyani le? 
 
Bangancedakala njani ke?  

  
 
(1) 
 
(1) 
 
 
(2) 
 
 
 
 
 
 
 
 
(1) 
 
 
(2) 
 
 
(1) 
 
 
(1) 
 
(1) 

 
 AMANQAKU ECANDELO A:          30 

ICANDELO B:  ISISHWANKATHELO 
 

UMBUZO 2 
 

Jonga lo mfanekiso ulandelayo uze ufunde nesicatshulwa esiwulandelayo.  Wakugqiba 
yenza isishwankathelo esiphakathi kwama-60 ukuya kuma-70 amagama usebenzise 
awakho amagama.   

  

 

 
IMISEBENZI YAMAPOLISA 

 

Kuninzi okwenzekayo kulo msebenzi ngaphandle kokunika abaqhubi amatikiti okupaka 
kakubi. 
 

Yinyaniso emsulwa ukuba umsebenzi wobupolisa eMzantsi Afrika ufuna isibindi 
nokuzinikela.  Kodwa lo msebenzi unomvuzo xa ungumntu owaneliswa kukwazi ukuba 
unika uluntu inkonzo engundoqo.  

  

 

Xa ulipolisa likaMasipala wesixeko wenza imisebenzi eyahlukeneyo esusela 
ekuncedeni umntwana olahlekileyo afumane abazali bakhe kuse ekuleqeni 
izikrelemnqa ezihlutha iibhegi zabantu nasekulamleni oonoteksi abalwayo!  
 

'Oko kwabakho idemokhrasi kweli abantu bayawathanda amapolisa. Bathanda 
iyunifomu nomsebenzi wawo.  Ngumsebenzi ohlonitshwayo nonqwenelwayo ngabantu 
abaninzi, 'utshilo uTitus Malaza olisekela lentloko leMetro Police eThekwini. IMetro 

Police iba ngaphantsi kooMasipala abonganyelwe sisixeko. Ngaphandle 
kokuthintel'ulwaphulo mthetho lwemihla ngemihla, enza nemisebenzi ethile 
engenziwayo ngamapolisa eSA Police Services, njengokulawula ukuhamba kweemoto 
nokwenza abantu bathobele imithetho kaMasipala.  
 
Ayasebenzisana namapolisa eSAPS ngokuwanika abarhanelwa ababambileyo ukuze 
kuphandwe amatyala abo baze batshutshiswe. UConstable Nokuthula Mthethwa 
waqala ukusebenza kwiMetro Police ngo-1997 eyiTraffic Warden. Uthi ekuqaleni 
wayengaziboni kungowona msebenzi wakhe lo … "Ndandikuthanda ukusebenza 
nabany'abantu, kungekudala ndabona kungumsebenzi wam lo," utshilo. Ngoku 
uConstable Mthethwa wenza izifundo zeNational Policing Diploma eUnisa.' 
"Ndiyakuthanda ukupatrola.  Abantu bacinga ukuba umsebenzi wamapolisa 
kukubamba abantu, kanti sikwanceda uluntu," utshilo. 
 
USajini Wiseman Mchunu uqale ukuphangela kwiMetro Police ngo-1998.  Watsalwa 
luvavanyo lomzimba olwenziwa ngabantu abafuna lo msebenzi.  
 
"Ndandisandul'ukugqiba izifundo zePublic Relations Management ndaza ndabona 
isibhengezo sezithuba kwiMetro Police. Ndazibona ezo mvavanyo zomzimba 
zingumceli-mngeni ndaza ndaziphumelela ndingazi ukuba kuza kugqibela 
kungumsebenzi endiwenzayo," utshilo. 
 
USajini Mchunu uneqela lamapolisa angaphantsi kwakhe kwaye ulawula indlela 
asebenza ngayo, aze awaqeqeshe. 
 
Kodwa oko akuthethi kuthi emsebenzini wakhe 'usoloko ehleli edesikeni,' naye 
uyapatrola ukanti maxa wambi ukhe azifumane sele ekwindawo enodushe njengaxa 
iitekisi zivale indlela. 
 
 "Zikho iingozi nakulo msebenzi kodwa siyakhuselwa ngaphezulu kwakweminy'-
imisebenzi. Sinxiba iivesti ezingangenwa yimbumbulu, sinikwe nemipu kwaye 
luyakhawuleza uncedo xa sisengxakini." 
 
USajini Mchunu uyaziphucula ngokwenza isidanga somthetho.  "Kuyadinisa 
ukupatrola. Nditshayisa ndidinwe ndiyimfe kube kufuneka ndifik'ekhaya ndifunde!' 
kodwa kona ngumsebenzi omnandi kwaye nabantu endiphangela nabo ungathi 
silusapho. Abantu bayathanda ukusibona, ingakumbi abantwana bayayithanda 
iyunifomu yamapolisa!" Luxhomile ulwaphulo-mthetho nenani leengozi zendlela 
eMzantsi Afrika kwaye omabini la mapolisa akhe azifumane ekwindawo ekuhle ingozi 
ehambis'umzimba kuyo. 

"Ekuqaleni babungehli ubuthongo emva kokubona ingozi embi, ingakumbi xa bekukho 
nabantwana kuyo. Kodwa ethubeni uyakuqhela ukubona iingozi," utshilo uConstable 
Mthethwa naye ongumama. USajini Mchunu uthi uphelisa uxinzelelo lwengqondo 
ngokuya kujima kwindawo yokujima yabasebenzi.  
 
Abantu abangenza izicelo. 
 
Kufuneka 
     
·  Ube neminyaka engaphantsi kwama-30 
·  Ungabi wakhe wophul' umthetho 
·  Upase iMatriki 
·  Uphumelele uvavanyo lokomelela komzimba 
·  Ube nelayisenisi yokuqhuba 
·  Kufuneka uzinikele nasekusebenzeleni uluntu 
·  Ube nesibindi yaye ungoyiki ukunyanzelisa umthetho 
·  Ube nobuchule bokulamla imbambano  

   [BONA, Janyuwari 2007]              
 

                                                                    AMANQAKU ECANDELO B:    

  
 
 
 
 
 
 
 
 
 
 
 
 
 
 
 
 

 
 10 

 
ICANDELO C:  UKUSETYENZISWA KOLWIMI 
UMBUZO 3 
 

Lungisa la magama angabhalwanga ngokomgaqo wesiXhosa, kule ntetho. 
 

 

  
 
 
 
 
 
 
 
 
 
 
 
 
 
 
 
 
 
 
 
 
 
 
[4] 

 
 

Sipho mhlobo 
wam inthetha 
ithi maku-
ngabelwana 
ngesondo 
ngaphandle 
kwekhondom. 

Kanti 
intqubela–
phambili 
ixhomekeke 
khuti.  

3.1 

3.3 

Mfana inbi 
into 
yokutyeshela 
umthetho 

3.2 

    3.4 

Uzenza ngathi 
uyayilandela 
into enhle 
wena. 

UMBUZO 4    
 
4.1          Nika igama elinye endaweni yesivakalisi ngasinye kwezi zilandelayo:  
 
 4.1.1 

 
4.1.2 

Ititshala eyintloko yesikolo. 
 
Umntu ohamba eqokelela iindaba, zikhutshwe kwiphephandaba, 
kunomathotholo nakumabonakude. 

 (1) 
 
 
(1) 

 
4.2 Cazulula ukuba isixando sesenzi sisetyenziselwe eyiphi injongo.   

 
 Umzekelo:  Sifundela gumbini linye noLudwe.  

Impendulo: Sisetyenziselwa ukubonisa ukwenzeka kwento kwindawo ethile. 
  

 
 4.2.1 

 
4.2.2 
 
4.2.3 

Mkhethele izihlangu uNomsa kuba akakwazi. 
 
Umfundi ufunana notitshala. 
 
Eli laphu liyasikeka, sika kulo. 

 (1) 
 
(1) 
 
(1) 
[5] 

 

UMBUZO 5   

 
Utata usenga inkomo.   
 
5.1 
 
5.2 
 
5.3 

Xela ukuba igama 'utata' lisetyenziswe njani kwesi sivakalisi? 
 
Isakhi esinomgca ngaphantsi kwesi sivakalisi sisebenze msebenzi mni? 
 
Igama 'inkomo' lisetyenziswe njani lona? 

 (1) 
 
(1) 
 
(1) 
[3] 

 
 
UMBUZO 6    
 

6.1 Kwezi zivakalisi zilandelayo, cacisa ixesha lesenzi esibhalwe ngqindilili. 
 

Umzekelo: Thina sibhala uviwo. 
 

Impendulo: Sisenzo esenzeka ngoku: Ixesha langoku. 

  

 
6.1.1 
 
6.1.2 

Wabhadula, wabhadula wancama. 
 
Utitshala uza kusibhalisa uvavanyo.  

 (1) 
 
(1) 

 
6.2 
 
6.3 
 
 
6.4 
                                                                                                                    

Sebenzisa esi senzi kwisivakalisi esikwimo elandulayo: 'Ukuhamba.' 
 
Sebenzisa isifinyezo endaweni yesenzi esikwimo ende kwesi sivakalisi: 
"Ndaye ndiza kufunda." 
 
Sebenzisa esi saci kwisivakalisi ukuze kuphuhle intsingiselo yaso:  "Ukubetha    
 emlonyeni." 
 

 (1) 
 
 
(1) 
 
 
(1) 
[5] 

UMBUZO 7 
 
La magama alandelayo ayafana ngokweziqu, ahluka ngokwezimaphambili zawo.  
Wasebenzise kwizivakalisi ukuphuhlisa intsingiselo yawo. 

  

 
7.1 
 
7.2 
 
7.3 

Ubuntu 
 
Uluntu 
 
Umntu   

 (1) 
 
(1) 
 
(1) 
[3] 

 
UMBUZO 8  
 
8.1 Kule ntetho yesi sibini kukho amagama amathathu abhalwe ngqindilili 

angamkelekanga kulwimi lwesiXhosa. Walungise la magama. 
  

 
(Ingxoxo ishushu phakathi kukaRhaxothi ongumfundi noyise uMadoda 
ongumsebenzi wasefama.  Into abaxambulisana ngayo kukungahambi 
kakuhle kwale nkwenkwe isikolo.) 
 
Madoda :  Kwedini, kutheni ungayanga esikolweni? 
 
Rhaxothi:  Hayi topi lam, ndibethwe kukungabi nabhuca lokukhwela ibhasi    
                 eya eMaMpingeni. 
 
Madoda :  Ubuyixelele bani loo nto kwedini?  Ukuba ukhe waphinda wangayi    
                 esikolweni ndakukohlwaya qatha. 
 
Rhaxothi:  Ndikuvile, andinakuphinde ndingayi esgele. 

  
 
 
 
 
 
 
 
 
 
 
 
(3) 

 
8.2 Fundisisa lo mhlathana ungezantsi uze uchaze intsingiselo evezwa ngala 

magama    abhalwe ngqindilili ngokwemo asetyenziswe kuyo. 
  

 
 UMzuvukile unyana kaXabendlini ibanga leshumi waliphumelela ngamanqaku 

Asezinkwenkwezini.  Ngenxa yoku kuphumelela kwakhe wathiwa jize 
ngemali–  mboleko emthumela kwilizwe laphesheya eMelika, esiya kwandisa 
imfundo yakhe. 
 
Wafunda waphumelela ezinkwenkwezini nalapho. Wathi akugqiba wabuyela 
ekhaya. Wafumana umsebenzi waza wabonakala eyinkamela kuba wahlala 
kwindlu yentombi awayencuma nayo bathi bakungavisisani wayigxotha.                                                                                          

  
 
 
 
 
 
 
(2) 
[5] 

UMBUZO 9  

 
9.1 Sebenzisa ezi zifanekisozwi kwizivakalisi ngokulandelelana kwazo ngolu 

hlobo:  
 
Qhwa, qho, ngqe-e-e 

  

 
9.1.1 
 
9.1.2 
 
9.1.3 

Sandulelwe sisenzi u-thi 
 
Sicacise isenzi 
 
Sitsalwe kukubonisa ukuzinga kwesenzo 

 (1) 
 
(1) 
 
(1) 

      
9.2 Ezi zihlomelo zisetyenziswe ngenjongo yokubonakalisa ntoni?   
     

9.2.1 
 
9.2.2 

Iinkomo zasekhaya zisela kumfula iTsitsa. 
 
Kumzi ekuphangela umama kutyiwa kamnandi. 

 (1) 
 
(1) 
[5] 

 
 AMANQAKU ECANDELO C: 

  
AMANQAKU EWONKE: 

 30 
 
70 

 
                                                                                                             
                                              
                                                                               


